
1. Pasqyrat e Pozitës Financiare të meposhte janë të Winfrey sh.a, Monroe sh.a and Presley sh.ame 
31 dhjetor 2023. 

                Winfrey sh.a      Monroe sh.a        Presley sh.a 
           €'000                  €'000    €'000 

Pasuritë 
Pasuritë jo-qarkulluese  
Pasuritë e Patundshme, Impiantet dhe Pajisjet            1,200                 876                    690 
Investimet në: 
Monroe sh.a                     412                         -                            - 
Presley sh.a        105                 450                        - 

           1,717                  1,326                       690 

Pasuritë qarkulluese           
Stoqet         416                 626                   142 
Llogaritë e arkëtueshme      255    451        69 
Paraja         112    117      219 
         783             1,194      430 

Total pasuritë                             2,500                  2,520                   1,120 

Ekuiteti dhe detyrimet  
Ekuiteti 
Aksionet e zakonshme prej €0.50 secila    500                     400                      380 
Komponentë të tjerë të ekuitetit      154                     180                      150 
Fitimet e mbajtura        306                     (50)                     125 
Total ekuiteti                                                                                  960                     530                      655 

Detyrimet afatgjata       
Huamarrjet afatgjata                1,000               1,400                   300 

Detyrimet afatshkurtëra            
Llogarite e pagueshme      540                  590                   165 
Total detyrimet                 1,540                   1,990                     465 

Total ekuiteti dhe detyrimet               2,500                   2,520                  1,120 

 

Informatat në vijim janë të rëndësishme: 

i)  Winfrey sh.a bleu 80% të aksioneve të ekuitetit të Monroe sh.a dhe 15% të aksioneve të 
ekuiteit të Presley sh.a më 1 janar 2020 për një konsideratë në para prej €412,000 dhe 
€105,000 respektivisht. Vlera e drejtë e pasurive neto të identifikueshme të Monroe sh.a 
ishte €482,000. Në të njëjtën datë, komponentët e tjerë të ekuitetit dhe fitimet e mbajtura 
ishin €38,000 dhe €15,000 respektivisht. Diferenca midis vlerës kontabël të pasurive neto 
dhe vlerës së drejtë lidhet me tokën e pa zhvlerësueshme. 



ii)  Monroe sh.a bleu 60% të aksioneve të ekuitetit të Presley sh.a më 31 dhjetor 2020 për një 
shumë prej €450,000. Vlerat e drejta e pasurive neto të identifikueshme ishin €500,000 dhe 
€450,000 më 31 dhjetor 2020 dhe 1 janar 2020 respektivisht. Më 31 dhjetor 2020, 
komponentët e tjerë të ekuitetit neto dhe fitimet e mbajtura ishin €95,000 dhe €35,000 
respektivisht. Me 1 janar 2020 komponentët e tjerë të ekuitetit dhe fitimet e mbajtura ishin 
€80,000 dhe €30,000 respektivisht. Diferenca midis vlerës kontabël të pasurive neto dhe 
vlerës së drejtë lidhet me një zë të impiantit. Impianti kishte një jetë të dobishme 
ekonomike prej pesë (5) vitesh më 1 janar 2020. Vlera e drejtë e investimit prej 15% të 
Winfrey sh.a në Presley sh.a më 31 dhjetor 2020 ishte ende €105,000. 

iii)  Me 31 dhjetor 2023 Winfrey sh.a shiti tërë interesin prej 100% në ekuitet në Ali sh.a për një 
konsideratë në para prej €200,000. Winfrey sh.a e bleu 100% të interesit në ekuitet në Ali 
sh.a me 1 janar 2016 për nje konsideratë në para prej €180,000. Vlerat e drejta të pasurive 
neto të identifikueshme të Ali sh.a’s ishin €250,000 dhe €175,000 me 31 dhjetor 2023 dhe 1 
janar 2016 respektivisht. Zëri i mirë nuk ishte dëmtuar deri në datën e shitjes. Ky 
transaksion ishte regjistruar saktë në pasqyrat individuale të Winfrey sh.a’s. 

iv)  Monroe sh.a dhe Presley sh.anuk kanë emetuar aksione shtesë që nga data e tyre të blerjes. 
Për më tepër, rregullimet e vlerës së drejtë të përmendura në (1) dhe (2) më sipër nuk janë 
përfshirë në Pasqyrat e mësipërme të Pozitës Financiare. 

v)  Investimet në Monroe sh.a dhe Presley sh.a ishin klasifikuar si pasuri financiare nepërmjet 
të ardhurave tjera gjithëpërfshirëse në pajtim me SNRF 9 Instrumentet Financiare. 
Investimet janë paraqitur në Pasqyrën e Pozitës Financiare të Winfrey sh.a sipas kostos. 
Kjo për arsye se ndryshimet respektive në vlerën e drejtë nuk ishin signifikante.  

vi)  Zëri i mirë në Monroe sh.a dhe Presley sh.a nuk është dëmtuar me 31 dhjetor 2023. 

vii)  Është politikë e grupit të vlerësoj interesin jo-kontrollues duke përdorur metodën e 
proporcionimit të pasurive neto. 

Kërkohet: 

Përgatiteni Pasqyren e Konsoliduar të Pozitës Financiare të grupit Winfrey me 31 dhjetor 2023. 
                            (30 pikë) 
 
 



1. 
     Grupi Winfrey sh.a 

Pasqyra e Konsoliduar e Pozitës Financiare me 31 dhjetor 2023 
  €'000 

Pasuritë 
Pasuritë jo-qarkulluese 
Pasuritë e Patund., Impiantet dhe Pajisjet (1,200 + 876 +690 + 29Ll2 – 10Ll2 + 7.5Ll2)        2,792.50 
Zëri i mirë (Ll2)             176.40 
                        2,968.90 
Pasuritë qarkulluese  
Stoqet (416 + 626 + 142)                     1,184.00 
Llogaritë e arkëtueshme (255 + 451 + 69)                      775.00 
Paraja (112 + 117 + 219)                                    448.00 
                       2,407.00 
Total pasuritë                      5,375.90 

Ekuiteti dhe detyrimet 
Ekuiteti 
Aksionet e zakonshme prej €0.50 secila                    500.00 
Komponentë të tjerë të ekuitetit (Ll4)                     302.25 
Fitimet e mbajtura (Ll5)                       315.42 

                        1,117.67 
Interesat jo-kontrollues (Ll6)                       263.23 
Total ekuiteti                     1,380.90 

Detyrimet afatgjata  
Huamarrjet afatgjata (1,000 + 1,400 + 300)                  2,700.00 

Detyrimet afatshkurtëra  
Llogarite e pagueshme (540 + 590 + 165)                              1,295.00 
Total detyrimet                    3,995.00 
Total ekuiteti dhe detyrimet                   5,375.90 
 
Llogaritjet 

Ll1 LLogaritja e fitimit në shitjen e 100% në Ali sh.a 
€'000  

Konsiderata e pranuar           200  
Kosto e investimit të shitur           180  
Fitimi              20 

 
 
 
 
 



Ll2 Zëri i mirë 
          €'000      €'000 
Monroe sh.a 
Kosto e investimit          412.00 
IJK në blerje (80% x 450)                        96.40 

VD e neto pasurive të blera: 
Aksionet e ekuitetit       400.00 
Komponentë të tjerë të ekuitetit       38.00 
Fitimet e mbajtura         15.00 
Korigjimet e VD (sal. balancuese)        29.00 
VD e neto pasurive të blera      482.00 
Zëri i mirë              26.40 
Minus: Humbja nga dëmtimi                   -_ 
                26.40 
Presley sh.a 
Kosto e investimit: direkt 15%        105.00 
Indirekt (80% x 450)          360.00 
IJK në blerje (500 x (40% - 20% x 15%)      185.00 

VD e neto pasurive të blera: 
Aksionet e ekuitetit       380.00 
Komponentë të tjerë të ekuitetit       95.00 
Fitimet e mbajtura         35.00 
Korigjimet e VD (sal. balancuese)      (10.00) 
VD e neto pasurive të blera      500.00 
Zëri i mirë                      150.00 
Minus: Humbja nga dëmtimi               -_  

150.00 

Total zëri i mirë         176.40 
 
Zhvlerësimi shtesë për korigjimet e vlerës së drejtë = (10 x ¾ vite) =7.5 

Ll3 Llogaritja e humbjes – Shitja e 100% në Ali sh.a 
         €'000 

Konsiderata e pranuar                200.00 
Minus: VD e pasurive neto në shitje              (250.00) 
 Zëri i mirë (180 - 175)                  (5.00) 
Humbja në shitje                   55.00 

 
 
 
 
 



Ll4 Komponentë të tjerë të ekuitetit 
    €'000 

Winfrey sh.a                          154.00 
Pjesa pas blerjes në: 
Monroe sh.a [80% x (180 - 38)]           113.60 
Presley sh.a[63% x (150 - 95)]                                    34.65 

  302.25 
Ll5 Fitimet e mbajtura 

  €'000 
Winfrey sh.a            306.00 
Pjesa pas blerjes në: 
Monroe sh.a [80% x (-50.00 – 15.00)]         (52.00) 
Presley sh.a [63% x (125 – 35 + 7.5Ll2)]         61.42 
Ali sh.a 100% x (250 - 175)           75.00 
Anulim i pjesës së fitimi (Ll1)         (20.00) 
Humbja në shitje (Ll3)         (55.00) 
             315.42 
Ll6 Interesat jo-kontrollues 

   €'000 
Monroe sh.a 
Në blerje              96.40 
Minus: Pjesa e investimit në Presley sh.a (20% x 450)                  (90.00) 
Pjesa pas blerjes: 
 Komponentë të tjerë të ekuitetit (20% x (180-38))         28.40 
 Fitimet e mbajtura (20% x (-50 - 15)                     (13.00) 
               21.80 
Presley sh.a 
Në blerje            185.00 
Pjesa pas blerjes: 
 Komponentë të tjerë të ekuitetit (37% x (150 - 95))         20.35 
 Fitimet e mbajtura (37% x (125 – 35 + 7.5Ll1))        36.08 
                         241.43 
 
Total                         263.23 



2.  

a) Më 1 janar 2023, Guns sh.a një kompani që prodhon dhe jep me qira paisje i dha Roses sh.a një 
pajisje me qira për një periudhë dhjetë vjeçare. Kostoja e prodhimit të pajisjeve ishte €1.5 milionë. 
Guns sh.a normalisht e shet këtë pajisje me një çmim në para prej €1.8 milion. Roses sh.a pagoi 
një depozitë prej €0.5 milion dhe kërkohet të paguajë qira vjetore prej €0.2 milion  më 31 dhjetor 
të çdo viti gjatë afatit të qirasë. Roses sh.a do të marrë pronësinë ligjore të paisjes në fund të afatit 
të qirasë pa ndonjë pagesë tjetër. 

Guns sh.a ka një politikë të njohjes së fitimit nga shitjet e paisjeve nëpërmjet dhënies me qira aty 
ku lejohet nga standardet e kontabilitetit në fuqi. Norma inkrementale e huazimit e Guns sh.a 
është 10% në vit. 

Kërkohet: 

Këshilloni drejtorët e Guns sh.a për trajtimin e kërkuar kontabël të transaksioneve të 
mësipërme, duke treguar shumat përkatëse për t'u raportuar në pasqyrat financiare për vitin e 
përfunduar më 31 dhjetor 2023 në përputhje me SNRF 16 Lizingjet.              (6 pikë) 

 

b) Z. Gashi, Drejtori Financiar në XYZ sh.a, njihet si shumë i rreptë në menaxhimin e stafit dhe 
marrëdhënieve të tij me punonjësit e tjerë. Një produkt i ri i prezantuar nga kompania po jep 
shitje të larta. Kjo ka çuar në rritje të mungesës së parave të gatshme në arkat e pikave të shitjes. 
Për të zvogëluar mungesën e parave të gatshme, Menaxhmenti punësoi znj. Krasniqi, një 
kushërire e Drejtorit Menaxhues, z. Berisha. 

Është politikë e kompanisë që të rikuperojë mungesat e parave të gatshme nga arkëtarët deri në 
fund të ditës së ardhshme të punës. Gjatë viteve, z. Gashi e ka zbatuar këtë politikë pa frikë apo 
favor. Znj. Krasniqi, që nga punësimi i saj si arkëtare, ka pasur disa mungesa të parave të gatshme, 
të cilat kanë rënë në vëmendjen e Drejtori i Financiar z. Gashi dhe z. Berisha, Drejtor Menaxhues. 
Megjithatë, znj. Krasniqi nuk i është kërkuar asnjëherë të rimbursojë asnjë nga mungesat e parave 
të bëra deri më tani. Pasqyrat financiare për vitin e përfunduar më 31 dhjetor 2023 janë duke u 
përgatitur dhe z. Berisha ka udhëzuar z. Gashi të shlyejë si humbje (mungesat e parave të 
gatshme)  e bëra nga znj. Krasniqi. 

Kërkohet: 

Vlerësoni shkeljet e mundshme etike të kryera nga z. Gashi.                      (4 pikë) 



2. 

a) 

Ky transaksion duhet të kontabilizohet në përputhje me SNRF 16 Lizingjet. 

Qiraja duket të jetë një qira financiare pasi Guns sh.a ka transferuar në thelb të gjitha përfitimet 
ekonomike te qiramarrësi Roses sh.a. Pronësia e pajisjes kalon në fund të afatit të qirasë. 

Guns sh.a do të njohin fillimisht një të arkëtueshme, Investim Neto në Qiranë në vlerën e drejtë 
të pagesave minimale të Lizingut të qiradhënësit dhe do të çregjistrojnë paisjen (stokun). Sipas 
politikës, Guns sh.a do të njohë fitimin bruto në fillimin e qirasë. Më pas, qiraja e arkëtueshme 
duhet të mbahet me koston e amortizuar duke përdorur normën e qiradhënësit prej 10%. 

Shumat e mëposhtme do të raportohen në FS të Guns për vitin në 31 dhjetor 2023 

€’m 
Kostoja e pajisjeve si stoqe për të raportuar me koston e shitjeve      1.5 
Fitimi fillestar bruto i njohur nme 1 janar 2023 (saldo)        0.3 
Shuma e raportuar në shitje           1.8 
Minus depozitë e marrë          (0.5) 
Investimi neto në qiranë financiare me 1 janar 2023        1.3 
Të ardhurat financiare në FH për v/p 31 dhjetor 2023 10% x 1.3       0.13 
Qiraja e arkëtuar me 31 dhjetor 2023          (0.2) 
Investimi neto në qiranë financiare me 31 dhjetor 2023      1.23 
 
b) 
Parimet e mëposhtme themelore të etikës mund të jenë shkelur: 

Integriteti 

Kontabilisti pritet të jetë i drejtpërdrejtë dhe i ndershëm në marrëdhëniet e tij. Duke anashkaluar 
mungesat e znj. Krasniqi kur ekziston një politikë që mungesat të rimbursohen ditën tjetër të 
punës, kjo vetëm sugjeron që Kontabilisti nuk është i ndershëm dhe i drejtpërdrejtë në 
marrëdhëniet e tij. 

Objektiviteti 

Ky parim e obligon Kontabilistin të jetë i paanshëm në veprimet e tij pa ndonjë ndikimi të 
panevojshëm. Trajtimi “i veçantë” që i bëhet znj. Krasniqi për mungesën e saj, vetëm se mund të 
sugjerojë se ajo trajtohet ndryshe nga të tjerët. Ndikimi i Drejtorit Menaxhues në rastin e znj. 
Krasniqi duket se ka dëmtuar objektivitetin e z. Gashi. 

Kompetenca profesionale 

Udhëzimi i Drejtorit Menaxhues drejtuar z. Gashi se mungesa e bërë nga znj. Krasniqi duhet 
shlyer, mund të sugjerojë vetëm se kompetenca profesionale që Kontabilisti pritet të tregojë në 
punë duket se është gjithashtu e dëmtuar. Fshirja e pasurive (parasë) të cilave nuk u mungon 
rikuperimi nuk është në përputhje me SNRF-të. 



Sjellja profesionale 

Prej një Kontabilisti pritet që të sillet në një mënyrë që sjell respekt dhe nder dhe jo diskreditim 
për profesionin e Kontabilistit. Situata e z. Gashi për çështjen e znj. Krasniqi deri në atë pikë ku 
ai “urdhërohet” nga drejtori menaxhues që humbjet e bëra prej saj fshihen e diskrediton  
profesionin e Kontabilistit  pasi që pritet që një Kontabilist të jetë i vetëdijshëm për rrethanat në 
të cilën një pasuri/kërkesë shlyhet. 

 



3.  
a) Ruth sh.a zotëron 92,000 obligacione 3-vjeçare me vlerë nominale prej €1,000 secila të cilat 
maten me vlerën e drejtë nëpërmjet të ardhurave të tjera gjithëpërfshirëse. Kuponat dhe normat 
efektive të interesit, të cilat janë të njëjta, janë trajtuar në mënyrë korrekte. Vlera kontabël e këtyre 
92,000 obligacioneve është €92 milion më 31 dhjetor 2023, dhe obligacionet ende nuk janë 
rivlerësuar për të pasqyruar vlerën e drejtë të tyre në fund të vitit. Për qëllimin e marrjes së vlerës 
së drejtë të përshtatshme në përputhje me SNRF 13 Matja e vlerës së drejtë, është marrë 
informacioni i mëposhtëm për secilin obligacion:  

         Tregu me i avancuar    Tregu kryesor 
                               €                   € 

 
Çmimi i kuotuar       980     978 
Kostot e transaksionit         10        9 
 
Ruth sh.a gjithashtu vlerësoi këto obligacione duke perdorur teknika të vlerësimit duke përdorur 
inpute të pavezhgueshme dhe  supozime të veta për çmimet dalëse të tregut. Sipas ketij vlerësimi 
vlera e tregut të obligacionit u vlerësua në €985. 
 
Kërkohet: 

Duke përdorur informata më sipër tregoni vlerën e drejtë të obligacionit për vitin e  
përfunduar me 31 dhjetor 2023 në pajtim me SNRF 13 Matja e vlerës së drejtë dhe regjistrimet 
e nevojshme në ditar.                       (5 pikë) 
 
b) Jackson sh.a përgatit pasqyrat e saj financiare në përputhje me Standardet Ndërkombëtare të 
Raportimit Financiar (SNRF) me fundin e vitit financiar më 31 dhjetor 2023. Më 1 janar 2023, 
Jackson sh.a filloi një plan pensioni me përfitime të përcaktuara për një numër punonjësish të 
zyrës qendrore. Sipas skemës së pensioneve, Jackson sh.a ka detyrimin t'u sigurojë këtyre 
punonjësve përfitimet e dakorduara pas punësimit. Jackson sh.a mbart rrezikun aktuarial dhe 
investues të lidhur me skemën e pensioneve. 

Informacioni i mëposhtëm është përpiluar nga llogaritjet e stafit të kontabilitetit të Jackson sh.a 
dhe raportet aktuariale (supozimet e ekspertëve për vlerësime) për vitin financiar 2023: 

    €’000 
Të ardhura nga interesi në pasuritë e planit      16,500 
Kontributet e punëdhënësit në plan     550,000 
Kostoja e shërbimit aktual                  600,000 
Interesi në detyrimet e planit                    18,000 
Vlera e drejtë e pasurive të planit me 31 dhjetor 2023  580,000 
Vlera e tanishme e detyrimeve të planit me 31 dhjetor 2023  620,000 

Kontabilisti nuk ishte i sigurt se cilin standard kontabël të zbatonte gjatë kontabilitetit për planin 
e pensioneve. I vetmi rregullim i bërë për të llogaritur planin ishte shpenzimi i kontributeve të 



kompanisë prej €550,000 për vitin financiar 2023 në pasqyrën e fitimit ose humbjes dhe të 
ardhurave tjera gjithëpërfshirëse dhe kreditimi i llogarisë së parasë. 

Kërkohet: 

Rekomandoni, duke treguar llogaritjet e duhura trajtimin e nevojshëm kontabël për për vitin 
e  përfunduar me 31 dhjetor 2023.                   (5 pikë) 
 
c)  

Jordan sh.a ka kryer transaksione të caktuara në valutë të huaj gjatë vitit financiar të përfunduar 
më 31 dhjetor 2023 dhe gjithashtu ka kryer operacione të huaja nëpërmjet një subjekti të huaj. 
Monedha funksionale dhe e prezantimit të Jordan sh.a. është EUR. 

Më 30 shtator 2023 Jordan sh.a bleu mallra nga një furnizues i huaj për $16 milionë. Më 31 dhjetor 
2023, furnizuesi ende nuk ishte paguar dhe mallrat mbaheshin ende në inventar nga Jordan sh.a. 

Më 30 shtator 2023 Jordan sh.a i shiti mallrat një klienti të huaj për $8 milionë dhe  mori pagesën 
për mallrat në dollar më 31 dhjetor 2023. 

Jordan sh.a kishte blerë gjithashtu një pronë investuese më 1 janar 2023 për $56 milionë. Më 31 
dhjetor 2023, prona e investuar kishte një vlerë të drejtë prej $48 milionë. Kompania përdor 
modelin e vlerës së drejtë në kontabilitetin për pronat e investuara. 

Jordan sh.a kërkon këshilla se si t'i trajtojë këto transaksione në pasqyrat financiare për vitin e 
përfunduar më 31 dhjetor 2023. 

Kursi i këmbit      €/$    Mesatarja e vitit deri me: 
1 janar 2022    €0.9091/1 USD 
31 dhjetor 2022    €0.7143/1 USD    €0.8333/1 USD 
1 janar 2023     €0.7143/1 USD 
30 shtator 2023    €0.6250/1 USD 
31 dhjetor 2023    €0.7692/1 USD   €0.6667/1 USD 

Kërkohet: 

Diskutoni trajtimin kontabël të transaksionit të mësipërm në përputhje me këshillat e 
kërkuara nga drejtorët. 

(Duhet të tregoni llogaritje të detajuara, si dhe një diskutim të trajtimit kontabël të përdorur.) 

          (10 pikë) 
 



3. 

a) Vlera e drejtë është matje e bazuar në treg, jo matje specifike e entitetit. Fokusohet në pasuritë 
dhe detyrimet dhe në çmimet dalëse (të shitjes). Gjithashtu merr parasysh kushtet e tregut në 
datën e matjës. Me fjalë të tjera, e shikon shumën për të cilën mbajtësi i pasurisë mund ta shesë 
atë dhe shumën të cilën mbajtësi i një detyrimi duhet ta paguaj që ta transferoj atë. Mundet, 
gjithashtu të përdoret për të vlerësuar instrumentet e ekuitetit të vet entitetit. 

Për shkak se është një matje e bazuar në treg, vlera e drejtë matet duke përdorur supozimet që 
pjesëmarrësit në treg do të përdornin kur të vendosnin çmimin e pasurisë, duke marrë parasysh 
ndonjë karakteristikë relevante të pasurisë. 

Supozohet se transaksioni për të shitur pasurinë apo transferuar detyrimin ndodh: 

(a) Në tregun kryesor për pasurinë apo detyrimin; ose 
(b) Në mungesë të një tregu kryesor, në tregun më të avancuar për pasurinë dhe detyrimin. 

Tregu kryesor është tregu i cili është më së shumti likuid (ka vëllimin dhe nivelin më të madh të 
aktivitetit) për atë pasuri ose detyrim. Në shumicën e rasteve tregu kryesor dhe tregu më i 
avancuar është i njejtë. 

SNRF 13 pranon se kur aktiviteti në treg zvogëlohet një entitet duhet të përdorë një teknikë të 
vlerësimit për të matur vlerën e drejtë. Në këtë rast theksi duhet të jetë nëse një çmim i 
transaksionit është i bazuar në një trasaksion të zakonshëm e jo në në shitje të detyrueshme. 

Vlera e drejtë nuk korrigjohet për kosto të transaksionit. Sipas SNRF 13, këto nuk janë veçori e 
pasurisë apo detyrimit, por mund të merren parasysh në përcaktimin e tregut më të avancuar. 
 
Në tregu kryesor për pasurinë (tegu më vëllimin më të madh dhe nivel të aktivitetit për pasurine), 
vlera e drejtë e pasurisë do të ishte €978 për obligacion (€89.976 milion në total), e matur si çmimi 
që do të pranohej në atë treg. 
 
Hyrjet në ditar                €’ m           €’ m 
 
Debi  Humbja në vlerën e drejtë (TTGJ)             2.024 
Kredi    Obligacioni                2.024 
 
 
 
 
 
 
 
 
 
 
 



 
b) Standardi i zbatueshëm i kontabilitetit është SNK 19 Përfitimet e punonjësve. Plani pensional i 
Jackson sh.a është një plan përfitimesh të përcaktuara pasi Jackson sh.a ka një detyrim të ofrojë 
përfitime të dakorduara pas punësimit dhe Jackson sh.a mbart rrezikun aktuarial dhe investues 
të lidhur me planin e pensioneve. Kontabilisti ka llogaritur gabimisht kontributet e punëdhënësit 
në skemë, thjesht duke njohur kontributet e punëdhënësit në fitim ose humbje. SNK 19 kërkon që 
një detyrim (pasuri) me përfitime të përcaktuara të njihet në bilanc me shumën e re të vlerës 
aktuale të detyrimit minus vlerën e drejtë të pasurive të planit në datën e raportimit. Një plan 
përfitimesh të përcaktuara mund të shkaktojë koston e shërbimit aktual dhe shpenzimet neto të 
interesit, të cilat duhet të njihen përmes fitimit ose humbjes. Përveç kësaj, çdo fitim dhe/ose 
humbje aktuariale nga rimatja e detyrimit të përcaktuar pensional duhet të njihet përmes të 
ardhurave të tjera gjithëpërfshirëse. 

Llogaritjet – Të ardhurat ose humbjet sipas vlerësimit të ekspertit:     €’000 

Pasuritë e planit 
Saldo në fillim                     0 
Kthimi në pasuri           16,500 
Kontributet e pranuara       550,000 
Rimatja – të ardhurat sipas vlerësimit të ekspertit      13,500 
Saldo në fund         580,000 

Detyrimet e planit 
Saldo në fillim                       0 
Interesi              18,000 
Kostot e shërbimit aktual        600,000 
Rimatja – humbjet sipas vlerësimit të ekspertit        2,000 
Saldo në fund                     620,000 

Neto të ardhurat sipas vlerësimit të ekspertit: €13,500 - €2,000 = €11,500 

Hyrjet në ditar: 

Debi  Neto shpenzimet e interesit (F ose H)            1,500 
Kredi  Detyrimet e planit               1,500 

Neto shpenzimet e interesit (18,000 – 16,500) 

Debi  Kosto e shërbimit aktual (F ose H)     600,000 
Kredi  Detyrimet e planit        600,000 

Kosto e shërbimit aktual  
Debi  Neto detyrimet e planit     11,500 
Kredi  Rimatja – të ardhurat sipas vlerësimit të ekspertit (TTGJ)    11,500 
Njohja e humbjes neto sipas vlerësimit të ekspertit në TTGJ. (13,500 – 11,500) 

Së fundi, trajtimi i mëparshëm kontabël i kontabilistit për kontributet e punëdhënësit duhet të 
korrigjohet: 



Debi  Neto detyrimet e planit (PPF)      550,000 
Kredi  Shpenzimet e Kontributeve Pensionale (F ose H)      550,000 

Kontributet e paguara në skemën e përfitimeve të përcaktuara - korrigjimi i trajtimit kontabël të 
mëparshëm të kontributeve të shpenzimeve përmes F ose H.  
 
c) Stoqet, shitja e mallrave dhe prona investuese 

Stoqet dhe të pagueshmet tregtare 

Stoqet dhe të pagueshmet tregtare do të regjistroheshin fillimisht në €10 milionë ($16 milionë x 
€0,6250). 

Në fund të vitit, më 31 dhjetor 2023, shuma e pagueshme është ende e papaguar. Duhet të 
ripërkthehet në kursin e mbylljes në €12.3072 milionë  ($16 milionë x €0.7692). 

Kjo krijon një humbje nga këmbimi prej €2.3072 milionë  (12.3072 – 10) e cila duhet të njihet në 
fitim ose humbje. 

Nëse nuk janë dëmtuar, stoqet (një pasuri jo monetare) duhet të regjistrohet në €10 milion në fund 
të vitit. 

Shitja e mallrave 

Shitja e mallrave duhet të regjistrohet në €5 milionë (8 milionë dollarë x €0,6250) milionë si të 
ardhura dhe si të arkëtueshme tregtare. 

Pagesa në dollar u pranua më 31 dhjetor 2023 dhe vlera aktuale e dollarëve të pranuar ishte €6.2 
milionë ($8 milionë dollarë x €0.7692). Kjo krijon një fitim nga këmbimi prej €1.1536 milionë  
(6.1536 – 5) i cili duhet të njihet në fitim ose humbje. 

Prona investuese 

Investimi në pasuri të patundshme duhet të njihet më 1 janar 2022 në €40.0008 milionë ($56 
milionë x €0.7143). Në fund të vitit më 31 dhjetor 2023 prona duhet të njihet me vlerën e saj të 
drejtë prej €36.9216 milion ($48 milionë dollarë x €0.7692). Rënia në vlerën e drejtë (40.0008 – 
36.9216 = 3.0792) duhet të njihet në fitim dhe humbje si humbje nga investimet në pasuri të 
patundshme. Prona është një pasuri jo monetare dhe kur një fitim ose humbje nga një zë 
jomonetar njihet në fitim ose humbje, elementi i fitimit ose humbjes që lidhet me kursin e 
këmbimit njihet gjithashtu në fitim ose humbje 
 
 



4. 

a) SNRF 15 Të hyrat nga kontratat me konsumatorët specifikon se si dhe kur një entitet raportues 
sipas SNRF-ve do të njohë të ardhurat, si dhe kërkon që entitete të tilla t'u ofrojnë përdoruesve të 
pasqyrave financiare shënime shpjeguese informuese dhe përkatëse. Standardi ofron një model 
të vetëm me pesë hapa të bazuar në parime që do të zbatohet për të gjitha kontratat me klientët. 
Spielberg sh.a, një hotel ka kryer transaksionet e mëposhtme gjatë vitit: 

i) Më 31 dhjetor 2023, Spielberg sh.a nënshkroi një kontratë për të furnizuar 50,000 njësi paketash 
ushqimore me një çmim të rënë dakord prej €10 për njësi. Në të njëjtën ditë, 30,000 njësi u 
dorëzuan, ndërsa pjesa e mbetur u dorëzua më 15 janar 2024. U ra dakord që klientit t’i zgjatet 
afati i pagesës për 12 muaj nga data e kontratës. Kostoja e kapitalit të Spielberg sh.a është 10%. 

            (3 pikë) 

ii) Gjatë vitit të përfunduar më 31 dhjetor 2023, Spielberg sh.a ka marrë në avans nga Ford 
Coppola sh.a pagesa për për akomodimin e mysafirëve të saj sipas kërkesës për 2,000 dhoma 
hoteli për natë në €100 për dhomë për natë. Vetëm 400 prej tyre ishin shfrytëzuar deri më 31 
dhjetor 2023. Shumat e paguara nga Ford Coppola sh.a janë të pakthyeshme përveç nëse 
kompania nuk arrin të sigurojë akomodimin e rënë dakord.               (3 pikë) 

Kërkohet: 

Në secilin skenar të mësipërm, llogaritni shumën e të ardhurave që do të njihen në pasqyrat 
financiare të Spielberg sh.a për vitin e përfunduar më 31 dhjetor 2023. Arsyetoni trajtimin e 
saktë kontabël për çdo transaksion.  
 
b) Scorsese sh.a një kompani e listuar, bleu një paisje më 1 janar 2024. Çmimi sipas listës së 
pajisjeve ishte €12 milionë, megjithëse furnitori i jep gjithmonë Scorsese sh.a-së një zbritje prej 
10% në çmimet sipas listës. Scorsese sh.a nuk ishte në gjendje të financonte blerjen plotësisht dhe 
për këtë arsye furnitori ra dakord të pranonte një marrëveshje ku shuma e pagesës do të 
përcaktohej nga çmimi i aksionit të Scorsese sh.a më 31 dhjetor 2024. 

Në datën 31 dhjetor 2024, sipas kushteve të marrëveshjes, furnizuesi mund të zgjedhë të marrë: 

• para në dorë, e barabartë me vlerën e 500,000 aksioneve të Scorsese sh.a-së në atë datë; ose 
• 540,000 aksione të Scorsese sh.a-së më 31 dhjetor 2024, me kusht që të mos shiten për 1 vit pas 
asaj datë. 

Çmimi i aksionit të Scorsese sh.a ishte €19.80 për aksion më 1 janar 2023 dhe €20.40 për aksion më 
31 dhjetor 2023. 

Kërkohet: 

Demonstroni me llogaritjet e përshtatshme se si duhet të kontabilizohet marrëveshja në 
pasqyrat financiare të Scorsese sh.a-së për vitin e përfunduar më 31 dhjetor 2023.         (5 pikë) 
 
 
 



 
 
 
 
(c) SNRF 5 Pasuritë jo-qarkulluese të mbajtura për shitje dhe veprimtaritë e ndërprera përcakton parimet 
që rregullojnë matjen dhe paraqitjen e pasurive jo-qarkulluese që pritet të realizohen nëpërmjet 
shitjes dhe jo nëpërmjet përdorimit të vazhdueshëm. Standardi gjithashtu merret me raportimin 
e rezultateve të veprimtarive që kualifikohen si veprimtari të ndërprera. 

Kërkohet:  

Tregoni dy (2) kritere që duhet të përmbushen për të paraqitur rezultatet e një veprimtarie si 
"të ndërprerë" dhe trajtimin kontabël në rastet kur një klasifikim i tillë aplikohet.           (4 pikë)  

(d)  

Në dhjetor 2010, BSNK-ja publikoi një SNRF Deklaratë e praktikimit Komentimet e Menaxhmentit, 
e cila është ekuivalent ndërkombëtar i Rishikimit Financiar dhe Operativ. 

Objektivi kryesor i Deklaratës është që BSNK-ja të mund të përmirësoj kualitetin e raporteve 
financiare duke dhënë udhëzim për të gjitha jurisdiksionet me qëllim të promovimit të 
krahasueshmërisë ndërmjet entiteteve të cilat prezantojnë komentime të menaxhmentit dhe të 
përmirësoj komunikimet e entiteteve me aksionarët e tyre. 

Kërkohet:  

Tregoni pesë (5) elementet e një Komentimi të  Menaxhmentit që janë thelbësore për një 
kuptim të mëtejshëm të entitetit raportues.                 (5 pikë) 
 



4. 
a) 
(i) Kontrata për furnizim nuk është e mjaftueshme për të njohur të ardhurat. Është e nevojshme 
që kontrolli i mallrave të jetë transferuar te klienti. Ky është rasti për 30,000 njësi. 

Pagesa e shtyrë nuk pengon njohjen e të ardhurave, por shuma duhet të matet me vlerën e drejtë, 
në datën e transaksionit, të shumës së arkëtueshme. Vlera e drejtë duhet të pasqyrojë një skontim 
që lejon vlerën në kohë të parasë, si rezultat i periudhës së zgjatur të pagesës. Norma e skontimit 
do të jetë 10%, kostoja e kapitalit të Spielberg sh.a. Kështu të ardhurat do të njihen si më poshtë: 

30,000 njësi x €10 x1/1,10 = €272,727. 

Zbritja do të njihet si e ardhur financiare me kalimin e kohës, në një bazë të përpjestuar kohore. 
Duke qenë se shitja u bë më 31 dhjetor 2023, nuk ka kaluar ende kohë për të shkaktuar njohjen e 
të ardhurave financiare. 

Ditari:           €’000       €’000 
Debi Të arkëtueshmet tregtare    272,727 
Kredi    Të hyrat     272,727 

(njohja e të ardhurave dhe të arkëtueshmet tregtare me vlerën e drejtë të shumës së arkëtueshme) 

(ii) Përsëri, zbatohen të njëjtat parime. Të ardhurat njihen kur kontrolli i mallrave ose shërbimeve 
i transferohet klientit. Këtu, paratë e gatshme u morën në avans. Megjithatë, të ardhurat njihen 
vetëm kur shërbimi i dorëzohet klientit. Çdo para e tepërt e mbajtur njihet si e ardhur e shtyrë, 
një detyrim. Nëse paratë e gatshme janë të pakthyeshme, kjo nuk ndryshon kohën e njohjes së të 
ardhurave. Megjithatë, nëse e drejta e klientit për shërbim skadon dhe klienti nuk ka të drejtë për 
rimbursim, atëherë të ardhurat duhet të njihen. 

Totali i parave të gatshme të marra në vitin e përfunduar më 31 dhjetor 2023: 2,000 x €100 = 
€200,000 

Gjithsej 400 netë dhomash 

Të hyrat e njohura = 400 x €100  = €40,000 

Të hyrat e shtyra = €200,000 – €40,000 = €160,000 

Ditari:       €’000    €’000 

Debi   Paraja     200 
Kredi   Të hyrat           40 
Kredi   Të hyrat e shtyera         160 
(njohja e të hyrave, të hyrave të shtyra dhe paratë e marra) 

 
 
 
 
 



 
 
b) Kjo marrëveshje është një pagesë e bazuar në aksione me një mundësi zgjedhje të shlyerjes. 
Meqenëse pala tjetër (furnizuesi) ka zgjedhjen e kushteve të shlyerjes, një instrument i përbërë 
është lëshuar dhe duhet të ndahet në përbërës të detyrimit dhe ekuitetit në datën e akordimit. 

Komponenti i ekuitetit llogaritet si mbetje pas matjes së komponentit të detyrimit në datën e 
akordimit:  

 €’m    €’m 
Debi   Paisja (12 x 90%)    10.8 
Kredi   Detyrimi (500,000 x €19.80)          9.9 
Kredi   Ekuiteti (shifër balancuese)          0.9 

Komponenti i detyrimit më pas rivlerësohet në vlerën e drejtë në fund të vitit: 

Vlera e drejtë e detyrimit në fund të vitit (500,000 x €20.40) = €10.2m 

  €’m    €’m 
Debi   Fitim ose humbje (10.2 – 9.9)       0.3 
Kredi   Detyrimi         0.3 
 
 
 
(c)  
Veprimtaritë e ndërprera:  

1. komponent i entitetit i cili ose është larguar [shitur], ose është klasifikuar si ‘i mbajtur për shitje’, 
dhe: 

2.  
(a) Paraqet një linjë të veçantë e të madhe të biznesit ose një zonë gjeografike të veprimtarive 
(b) Është pjesë e një plani të vetëm të koordinuar për largimin [shitjen] e një linje të veçantë e të 
madhe të biznesit ose një zone gjeografike të veprimtarive; ose 
(c) Është një filial i blerë ekskluzivisht për t’u rishitur. 
 
Trajtimi në kontabilitet 

Entiteti duhet të paraqesë dhe japë shënime shpjeguese për informacione të cilat i mundësojnë 
përdoruesve të pasqyrave financiare të vlerësojnë efektet financiare të veprimtarive të ndërprera 
dhe largimeve [shitjeve] të pasurive jo - qarkulluese ose grupeve të pasurive të lëna për t’u larguar 
[shitur]. 

Një entitet duhet të tregojë një shumë të vetme në trupin e pasqyrës së të ardhurave e cila përfshin 
totalin e: 

(a) Fitimeve ose humbjeve pas tatimeve prej veprimtarive të ndërprera; dhe 



(b) Të ardhurave ose humbjeve të njohura [kontabilizuara] gjatë matjes me vlerën e drejtë minus 
kostot për t’u shitur ose gjatë largimit [shitjes] së pasurive ose grupit(eve) të pasurive të lëna për 
t’u larguar [shitur] që përbëjnë veprimtaritë e ndërprera. 

Njëkohësisht entiteti duhet të të parashtrojë një analizë të shumës së paraqitur në (a) si: 

(a) të hyrat, shpenzimet, fitimi ose humbja para tatimit dhe shpenzimet e tatimit mbi të ardhurat 
të veprimtarive të ndërprera 
(b) shpenzimet përkatëse të tatimit në fitim 
(c) fitimet ose humbjet e njohura [kontabilizuara] gjatë matjes me vlerën e drejtë minus kostot për 
t’u shitur ose gjatë largimit [shitjes] së pasurive ose grupit (eve) të pasurive që përbëjnë 
veprimtaritë e ndërprera 
(d) shpenzimet përkatëse të tatimit në fitim 

Analiza mund të paraqitet në shënimet shpjeguese ose në trupin e pasqyrës së të ardhurave. Në 
rast se paraqitet në trupin e pasqyrës së të ardhurave ajo duhet të paraqitet në një seksion i cili 
njihet ose identifikohet si seksioni që ka të bëjë me veprimtaritë e ndërprera, pra ndarazi prej 
veprimtarive në vijimësi. Një analizë e tillë nuk kërkohet në rastet kur veprimtaritë e ndërprera 
përbëhen nga një filial i sapo - përftuar [blerë] i cili ishte klasifikuar si i mbajtur për shitje. 

Entiteti duhet të japë shpjegime për rrjedhjet neto të parasë së gatshme që kanë të bëjnë me 
aktivitetet operacionale, të investimit dhe të financimit të veprimtarive të ndërprera. Këto 
shpjegime mund të paraqiten ose në shënimet shpjeguese ose në trupin e pasqyrave financiare. 

Fitimet dhe humbjet që dalin në pah si rrjedhojë e ri – matjes së vlerës së grupit të pasurive të lëna 
për t’u larguar [shitur] i cili nuk i takon një veprimtarie të ndërprerë por që mbahet për shitje 
duhet të përfshihen në fitimin ose humbjet nga veprimtaritë që vazhdojnë ende. 
 
 
(d) BSNK-ja ka dhënë një tabelë që ka të bëjë me pesë elementet e listuara për vlerësimin e saj të 
nevojave të përdoruesve primar të nje komentimi të menaxhmentit (investitorët ekzistues dhe 
potencial, huadhënësit dhe kreditorët: 
 
Natyra e biznesit  

Njohuri për biznesin në të cilin entiteti është i angazhuar dhe ambientin e jashtëm në të cilin 
vepron. 

Objektivat dhe strategjitë 
Për të vlerësuar strategjitë e adoptuara nga entiteti dhe gjasat që ato strategji do të jenë të 
sukseshme në përmbushjen e objektivave të vendosura të menaxhmentiti. 

Resurset, rreziqet dhe marrëdhëniet 
Një bazë për përcaktimin e resurseve të disponueshme për entitetin si dhe obligimet për të 
transferuar resurse tek të tjerët; aftësinë e entitetit për të gjeneruar rrjedha hyrëse neto të resurseve 
afatgjate dhe të qendrueshme; dhe rreziqet ndaj të cilave ato aktivitete të gjenerimit të resurseve 
janë ekspozuar, edhe në afat të shkurtë edhe në afat të gjatë. 



Rezulatete dhe perspektivat 
Aftësia për të kuptuar nëse një entitet ka aaritur rezultatet në pajtim me pritjet dhe, vetvetiu, sa 
mirë menaxhmenti ka kuptuar tregjet e entitetit, ka ekzëkutuar strategjinë e tij dhe ka menaxhuar 
resurset e entitetit, rreziqet dhe marrëdhëniet. 

Matjet e performancës dhe treguesit 
Aftësia për tu fokusuar në matjet dhe treguesit kritik të përformancës që menaxhmenti i përdor 
për të vlerësuar dhe menaxhuar performancën e entitetit ndaj objektivave dhe strategjive të 
vendosura 



5. Më poshtë janë pasqyrat e Gates sh.a, një kompani që prodhon pajisje elektronike, për vitin e 
përfunduar me 31 dhjetor 2023. 

Pasqyra e të ardhurave gjithëpërfshirëse për vitin e përfunduar me 31 dhjetor (ekstrakt) 
 2023   2022 
€’000              €’000 

Fitimi para interesit dhe tatimit     2,500   1,800 
Shpenzimet e interesit       (200)    (180) 
Fitimi para tatimit        2,300   1,620 
Tatimi          (300)    (220) 
Fitimi për vitin        2,000   1,400 
Dividenda e zakonshme e paguar      (200)    (200) 
Fitimi i mbajtur        1,800   1,200 

Pasqyra e pozitës financiare me 31 dhjetor 
 2023    2022 
€’000               €’000 

Pasuritë jo-qarkulluese         8,300   6,500 

Pasuritë qarkulluese:  
Stoqet         1,800   1,500 
Të arkëtueshmet tregtare      2,000   1,600 
Total pasuritë qarkulluese      3,800   3,100 

Kreditorët: shumat që do të paguhen brenda 1 viti: 
Të pagueshmet tregtare      1,000   1,100 
Tatimi             500      400 
Mbitërheqja bankare           400      500 
Total detyrimet afatshkurta      1,900   2,000 
Net pasuritë qarkulluese      1,900   1,100 
Total neto pasuritë                 10,200   7,600 

Kreditorët: shumat që do të paguhen pas 1 viti 
10% obligacione         3,800   3,000 

Ekuiteti: 
Kapitali aksionar (aksione të zakonshme €0.5 secila)                2,000   2,000 
Fitimet e mbajtura         4,400   2,600 

 6,400   4,600 
Detyrimet afatgjata dhe ekuiteti                 10,200   7,600 
 
 
 
 
 
 



Kërkohet: 

a) Llogaritni, për të dy vitet, kthimin mbi ekuitet dhe kthimin mbi kapitalin e përdorur.  
                       (4 pikë) 

b) Llogaritni, për të dy vitet, dy (2) koeficientë të investimeve të aksionarëve.                (4 pikë) 

c) Llogaritni, për të dy vitet, dy (2) koeficientë të borxhit dhe të levës financiare.           (4 pikë) 

d) Raportoni mbi performancën dhe gjendjen e biznesit nga pikëpamja e një aksionari dhe 
huadhënësi të mundshëm duke përdorur koeficientët e llogaritur më sipër dhe shpjegoni 
dobësitëe analizës së koeficientëve.                               (8 pikë) 

            (Total: 20 pikë) 



a) 

Kthimi në ekuitet = Fitimi pars tatimit dhe didivdedave preferenciale / Aksionet e zakonshme të kap. 
 rezervat × 100% 

2023 KNE = 2,000/6,400 × 100 = 31.25% 
2022 KNE = 1,400/ 4,600 × 100 = 30.43% 

Kthimi në kapitalin e angazhuar = Fitimi para Interest dhe Tatimit/ (Gjithsej pasuritë minus 
detyrimet afatshkurta) × 100% 
2023, KNKA = 2,500 / 10,200 × 100 = 24.51% 
2022, KNKA = 1,800 /7,600 × 100% = 23.68% 

b)  

Dividenda per aksion = Dividenda e paguar / Total numrin e aksioneve të zakonshme 
2023 DPA= 200/4,000 = €0.05 
2022 DPA =200/4,000 = €0.05  

Fitimi për aksion= Fitimi neto që iu takon aksionarëve të zakonshëm / Total numrin e aksioneve të 
zakonshme 
2023, FPA = 2,000/4,000 = €0.5 
2022, FPA = 1,400/4,000 = €0.35 
 
Mbulimi i dividendës = FPA/DPA 
2023 =0.50/0.05 = 10 here 
2022 =0.35/0.05 = 7 here 
 
c)  
Hyrja në borxh = Borxhi nga interesi / (Ekuiteti i aksionarëve   Borxhi nga interesi  × 100% 
2023 =3,800 /(10,200 + 3,800) = 27.14% 
2022 =3,000 /(7,600 + 3,000) = 28.30% 

ose  

Hyrja në borxh = Borxhi nga interesi / Ekuiteti i aksionarëve × 100% 
2023 =3,800 /10,200 = 37.25% 
2022 =3,000 /7,600 = 39.47% 

Mbulimi i interesit: FPIT/ Interesi i pagueshëm 
2023 = 2,500 / 200 = 12.5 here 
2022 = 1,800 / 180 = 10 here 
 
d) Raport mbi performancën dhe gjendjen e biznesit nga këndvështrimi i një aksionari dhe 
huadhënësi potencial dhe manësitë në koeficientë 

Nga pikëpamja e një aksionari të mundshëm që do të ishte i interesuar në kthimet nga investimi 
i tij, koeficientët si kthimi në ekuitet, kthimi në kapitalin e përdorur, dividenda për aksion, fitimi 



për aksion, fitimi i dividendes dhe mbulimi i dividentit do të ishin thelbësor për vlerësimin 
performancën e biznesit. 

Kthimi në ekuitet na tregon kthimet nga përdorimi i fondeve të aksionerëve dhe kjo është rritur 
nga 23.68% në 24.51% midis 2022 dhe 2023. Kjo do të thotë se biznesi po ecën mire dhe ka një 
kthim të lartë për aksionarët. Kthimi në kapitalin e angazhuar, na tregon se si është përdorur 
totali i pasurive minus detyrimet afatshkurtra për të gjeneruar kthime. Kompania ka një 
performancë të përmirësuar, sepse ka rritur kthimin e kapitalit të angazhuar me 0.82pp (31.25% 
- 30.43%) midis 2022 dhe 2023. Të dy treguesit më sipër janë pothuajse stabil në dy vitet e fundit.  

Fitimet për aksion na tregojnë për fitimet para interesit dhe tatimit që u atribuohen aksionarëve 
të zakonshëm dhe kjo është rritur nga €0.35 në €0.5. Mbulimi i dividendës na tregon sigurinë në 
mirëmbajtjen e pagesës së dividendës dhe kjo gjithashtu është rritur nga 7 here në vitin 2022 në 
10 here në vitin 2023.  

Nga pikëpamja e një huadhënësi të mundshëm që do të ishte i interesuar në aftësinë e kompanisë 
për të paguar detyrimet ndaj tij, si hyrja në borxh dhe mbulimi i interesit do të ishin kryesor. 

Koeficienti i borxhit flet për raportin e borxhit ndaj ekuitetit në biznes. Zakonisht, një koeficient 
borxhi më pak se 100% konsiderohet i pranueshëm dhe thuhet se është leverazh i ulët dhe është 
i pranueshëm pasi kompania varet më pak nga huamarrja dhe se ekziston një reduktim i rrezikut 
që pak do të jetë në dispozicion për t'u shpërndarë tek aksionerët e zakonshëm. Kompania ka 
arritur të ulë këtë raport brenda gjatë vitit të kaluar nga 39.47% në 37.25%. Kjo do të rrisë 
mundësinë e saj për të marrë më shumë hua nëse është e nevojshme. 

Mbulimi i interesit na tregon nëse biznesi ka fituar mjaftueshëm FPIT për të paguar koston e 
interesit. Nga analiza, biznesi ka bërë mjaftueshëm FPIT për të paguar koston e interesit prej 10 
herë në vitin 2022 dhe 12.5 herë në vitin 2023. Mund të konstatohet se gjendja e biznesit aktualisht 
është e mirë dhe e pranueshme. Është përmirësuar në performancën e saj midis 2022 dhe 2023. 

 
 Mangësitë e koeficientëve 

 Koeficientët e llogaritur nuk janë qëllim në vetvete. Një analizë më e detajuar do të 
kërkohej për të nxjerrë ndonjë përfundim domethënës. 

 Meqenëse koeficientët bazohen në pasqyrat financiare, ato matin atë që ka ndodhur në të 
kaluarën dhe jo domosdoshmërisht atë që do të ndodhë në të ardhmen. 

 Interpretimi i koeficientëve ndonjëherë varet nga mënyra se si është formuluar koeficienti. 
 Politikat kontabël të entitetit mund të kenë ndikuar në rezultatet e këtyre koeficientëve. 

Metoda të ndryshme të kontabilitetit (p.sh. FIFO kundrejt çmimit mesatar) mund të kenë 
ndikim në koeficientët financiar. Prandaj, koeficientët mund të mos pasqyrojnë 
ndryshime reale në funksionimin dhe shëndetin financiar të kompanive. 

 Krahasimi ndërmjet industrive mund të jetë i vështirë. Kompanitë në industri të 
ndryshme priren të kenë koeficientë të ndryshëm financiar. 

